
2. august 2011 UKA 2011/100

Uunga siunnersuut: Sanaartornermi neqerooruteqartitsisarneq pillugu Inatsisartut 
inatsisaata allannguuteqartinneqarnera pillugu Inatsisartut inatsisaat nr. xx, xx. xx 2011-
meersoq
(Aalajangersakkamut tapiliussaq, sanaartornermi neqerooruteqartitsisarnermi pitsaassuseq 
tunngavigalugu unammilleqatigiinnermut maleruagassanik Naalakkersuisut aalajangersaanissaannut 
piginnaatitsiviusoq)

§ 1

Sanaartornermi neqerooruteqartitsisarneq pillugu Inatsisartut inatsisaanni nr. 11-mi, 2. december 
2009-meersumi, Inatsisartut inatsisaatigut nr. 4-kkut, 15. april 2011-meersukkut 
allanngortinneqartumi imaattumik allannguisoqassaaq:

1.  § 35-ip qulequtaa imatut oqaasertalerneqassaaq:
”Aalajangersakkat allat”

2.  § 35-mi imm. 1-ip kingorna immikkoortoq nutaaq ilanngunneqassaaq:
”Imm. 2.  Neqerooruteqartitsisartut, § 1, imm. 2-mi taaneqartut, neqerooruteqartitsinerminni 
aningaasaqarnikkut iluanaarnarnerpaanik neqerooruteqarnissamut piumasaqaatinik atuinissamut 
isiginiagassaannik Naalakkersuisut maleruagassiorsinnaapput, tak. § 15, imm. 1, nr. 2.”

§ 2

Inatsisartut inatsisaat manna 1. januar 2012-imi atuutilerpoq.

Namminersorlutik Oqartussat, ulloq uu. qq. 2011

Kuupik Kleist

______________

Suliaq nr. 2011-050301

Ineqarnermut, Attaveqarnermut Angallannermullu Naalakkersuisoqarfik
Departementet for Boliger, Infrastruktur og Trafik


Ilisimatitsissut
Notat


Uunga
Til


Inatsisartut


Assinga uunga
Kopi til


Uunga siunnersuut: Sanaartornermi neqerooruteqartitsisarneq pillugu Inatsisartut 
inatsisaata allannguuteqartinneqarnissaa pillugu Inatsisartut inatsisaat nr. xx, xx. 
xx 2011-imeersoq (UKA 2011/100)


Sanaartornermi  neqerooruteqartitsisarneq  pillugu  Inatsisartut  inatsisaata 
allannguuteqartinneqarnissaa  pillugu  Inatsisartut  inatsisissaattut  siunnersuut 
(neqerooruteqartarnermut inatsit) 17.5. – 28.6.2011-mi tusarniaassutigineqarpoq.


Piffissami tusarniaaffiusumi akissuteqaatit katillugit qulit tiguneqarput, taakkulu matuma 
kinguliani  issuarneqarput.  Tusarniaanermut  akissuteqaatit  Naalakkersuisoqarfiup 
naleqquttutut pisariaqartutullu isumaqarnera malillugu oqaaseqaateqarfigineqarput.


KNI A/S:
matumani  maleruagassat  nutaat  tusarniaassutigineqarnerat  kisimi  pineqarmat,  KNI-p  
tusarniaanermi  akissutissaa  ajornanngitsuararsuuvoq:  ”Maleruagassanut  nutaanut  
siunnersuutit  atuutsinneqalinnginnerminni  tusarniaassutigineqarnissaat  
naatsorsuutigaarput”
[E-mail, ulloq 20.5.2011]


Naalakkersuisoqarfiup 23.5.2011-mi mailikkut KNI A/S imaattumik akissuteqarfigaa:
”Akissutissinnut  qujanaq.  Paasivarput  maleruagassat  nutaat  atuutilinnginnerini 
misissoqqaarusukkisi.” 


Akileraartarnermut Aqutsisoqarfik:
Akileraartarnermut Aqutsisoqarfik siunnersuummut oqaaseqaatissaqanngilaq.
[Allakkat, ulloq 17.6.2011]


Kalaallit Nunaanni Eqqartuussivik:
Kalaallit  Nunaanni  Eqqartuussivik  sanaartornermi  neqerooruteqartitsisarneq  pillugu  
Inatsisartut  inatsisaannut  allannguutissatut  siunnersuutigineqartumut  
oqaaseqaatissaqanngilaq.
Allannguutissanut  siunnersuutip  suliarineqarneranut  atatillugu  piareersarneq  
pitsaalluinnartumik ingerlanneqarsimavoq.

[E-mail, ulloq 22.6.2011]


Kalaallit Nunaanni Sulisitsisut Peqatigiiffiat:
Kalaallit  Nunaanni  Sulisitsisut  Peqatigiiffiat  inatsisissatut  siunnersuummut  
oqaaseqaatissaqanngilaq,  kisiannili  nalunaarutip,  piginnaanernik  inerisaanermut  
aalajangersakkamik  naammassinniffiusussap  tusarniaassutigineqarnerata  tigunissaa  
qilanaaralugu.
[E-mail, ulloq 22.6.2011]


Naalakkersuisoqarfik  27.6.2011  mail-ikkut  Kalaallit  Nunaanni  Sulisitsisut 
Peqatigiiffiannut imaattumik akissuteqarpoq:
”Akissuteqarnissinnut  qujanaq.  Paasivarput  nalunaarusiassatut  siunnersuummut 
tunngatillugu tusarniaaffigineqarnissarsi piumagissi.”


Inuussutissarsiornermut Suliffeqarnermullu Naalakkersuisoqarfik:
Naalakkersuisoqarfik nassiunneqartumut oqaaseqaatissaqanngilaq.
[Allakkat, ulloq 23.6.2011]


KANUKOKA:
KANUKOKA-p  "Sanaartornermi  neqerooruteqartitsisarneq  pillugu  Inatsisartut  
inatsisaata  allanngortinneqarnera  pillugu  Inatsisartut  inatsisissaattut  siunnersuut"  
Ineqarnermut,  Attaveqarnermut  Angallannermullu  Naalakkersuisoqarfimmit  suliaasoq  
kommuninut  tusarniaassutigalugu  ingerlateqqissimavaa,  kommuninillu  sisamaasunit  
tamanit akissutinik tigusaqarsimalluni.


 Kommuneqarfik Sermersooq tusarniaanermi akissuteqarpoq, ilanngussaq nr. 1-imi  
atuarneqarsinnaasunik.


 Qeqqata  Kommunia  tusarniaanermi  akissuteqarpoq,  ilanngussaq  nr.  2-imi  
atuarneqarsinnaasunik.


 Kommune  Kujalleq  nalunaarpoq  allannguutissatut  siunnersuummut  
oqaaseqaatissaqarani.


 Qaasuitsup  Kommunia  nalunaarpoq  allannguutissatut  siunnersuummut  
oqaaseqaatissaqarani.


Ataatsimut oqaaseqaatit.
KANUKOKA-p  nalilerpaa  allannguutissatut  siunnersuut  tassaasoq  inatsimmi  
pisinnaatitsissut,  taamaalilluni  Naalakkersuisut  nalunaarusiorsinnaanermut  
pisinnaatinneqalissallutik  pisortat  suliariumannittussarsiuussinerannut  atatillugu  
sanaartornermi piumasaqaatinik aalajangersaasinnaanermut.


Inatsisit  taanna  kommuninut  nammineq  pisussaaffiliinanilu  killilersuinernik  
pilersitsinngilaq,  kisiannili  soorunami  kingusinnerusukkut  nalunaarusiortoqarneratigut  
kommunit  iliuuseqarsinnaassusiat  killilerneqarsinnaavoq,  
suliariumannittussarsiuussisarnernut  atatillugu.  KANUKOKA-p  malugeqqussavaa  
piumasaqaatit  nalunaarusiornikkut  pilersinneqarumaartut  kommuninut  
aningaasaqarnikkut kinguneqarsinnaammata.


Inatsisissatulli  siunnersuummut  nassuiaatini  oqaaseqaataasuni  ersippoq  
siunertaanngitsoq  killilersuinernik  pilersitsinissaq,  kisiannili  inatsisini  
aalajangersagaareersunik  erseqqissaanerulluni.  Nassuiaatini  quppernermi  siullermi  

allerpaatut  allassimavoq  ”…  assersuutinik  pitsaasunik  innersuussisarnissaq  
pisariaqarpoq …”.


Nassuiaatini  ersersinneqarpoq  ilisimatitsinerusunik  imaqartunik  
nalunaarusiortoqarniartoq,  taamaattorli  malugeqquneqassaaq  periarfissanik  
ammaasoqassammat Naalakkersuisut piumasaqaatinik tamanit atortinneqartussaasunik  
pilersitsisinnaanngussammata,  pisortat  sanaartugassanik  
suliariumannittussarsiuussisarnerannut atatillugu.
[Allakkat, ulloq 24.6.2011]


Ilanngussaq nr. 1. Kommuneqarfik Sermersumit tusarniaanermi akissuteqaat:
Kingusinnerusukkut  suliap  allaffissornikkut  politikkikkullu  suliarineqarnissaa  
eqqaamallugu, Kommuneqarfik Sermersooq imaattunik oqaaseqaatissaqarpoq:
Kommuneqarfik  Sermersooq  Kanukoka-p  siunnersuummut  oqaaseqaataanut  
tamarmiusunut  isumaqataavoq,  aammalu  tunniussinissamut  tunngavissat,  tassungalu  
ilanngullugu  inuiaqatigiit  aningaasaqarnerannut  eqqarsaatigisassat  
suliarineqarnissaannut malitassat ersarinnerulernissaat qilanaaralugu.”


Ilanngussaq nr. 2. Qeqqata Kommunianit tusarniaanermi akissuteqaat:
Neqerooruteqartarnermut  inatsimmut  allannguutissatut  siunnersuut  Qeqqata  
Kommunianut tusarniaassutigineqarpoq. Imaattunik oqaaseqaatissaqarpugut:
”Inuiaqatigiit  aningaasaqarnerannik  naliliineq  aamma  eqqarsaateqarneq”  oqaasiuvoq,  
inatsisitigut  erseqqissaataanngitsoq.  Qeqqata  Kommunia  allanik  
oqaaseqaatissaqanngilaq,  aammalu  KANUKOKA-mit  oqaaseqaatigineqartut  
tapersersorpai.”


Naalakkersuisoqarfik  29.6.2011-mi  mailikkut  KANUKOKA-mut  imaattumik 
akissuteqarpoq:
”Tusarniaanermi akissuteqaatissinnut 24.6.2011-meersumut qujanaq.


Inatsisissatut  siunnersuutip  suliarineqarnerani  isumaqartoqarpoq,  siunnersuutip 
akuerineqarnissaa  imminermini  pisortanut,  taamaalillunilu  aamma  kommuninut 
aningaasaqarnikkut  allaffissornikkullu  sunniuteqassanngitsoq.  Taamaattorli 
Naalakkersuisoqarfiup  KANUKOKA-mit  oqaaseqaatigineqartut  tusaatissatut  tiguai, 
aammalu  Namminersorlutik  Oqartussanut,  kommuninut,  inuussutissarsiortunut 
innuttaasunullu  aningaasaqarnikkut  allaffissornikkullu  sunniutissat  pillugit  nassuiaatit 
assigiinngisitaarnerusut  inatsisissatut  siunnersuummut  inaarutaasumut  nassuiaatinut 
nalinginnaasunut ilanngunneqassapput.


Kiisalu inatsisissatut siunnersuummi § 1, nr. 2-mut nassuiaatit innersuussutigineqarput, 
tassani ilaatigut siunnersuutip aningaasaqarnermut sunniutissai nassuiaatigineqarmata.


Inatsisissatut  siunnersuutip,  aammalu  inatsisissatut  siunnersuut  naapertorlugu 
pingaartumik  kommunit  suliassaqarfiinut  maleruagassiarineqartut  atuuffissaasa 
annertussusissaat eqqarsaatigalugit,  inatsisissatut siunnersuummut, tak. immikkoortoq 
3,  Siunnersuutip  immikkoortui  pingaarnerit,  nassuiaatini  allassimavoq,  inatsisissatut 
siunnersuummi  §  1,  nr.  2  pitsaassutsimik  unammillertitsiviusumik 
neqerooruteqartitsinermut piumasaqaatinut maleruagassanik aalajangersaanerinnarmut 
atuutinngitsoq, aammali aningaasaqarnikkut iluanaarnarnerpaamik neqerooruteqartumut 
tunniussinissamut  tunngavissap  atorneqarnissarpiaanut  maleruagassiornissamut 

atuuttuusoq.  Taamaattumik  tunngaviusumik  maleruagassat  inatsisissatut  siunnersuut 
naapertorlugu  suliarineqartut  kommunit  sanaartugassanik  neqerooruteqartitsineranut 
pinngitsoorani atuuttussaapput, ilisimatitsissutituinnaq iluseqartussaanatik. Taamaattorli 
aamma inatsisissatut siunnersuummi § 1, nr. 2-mut nassuiaatini takuneqarsinnaasutut, 
inatsisissatut siunnersuut naapertorlugu maleruagassanik aalajangersaaneq soorunami 
neqerooruteqartitsisarnermut inatsimmi aalajangersakkat iluanni pisussaavoq aammalu 
neqerooruteqartarnermut  inatsimmi  assigiimmik  piviusorsiortumillu  pineqarnissamut 
tunngaviusut isiginiarneqartussaallutik. Tassalu neqerooruteqartitsisarnermut inatsimmi 
inatsisissatut  siunnersuut  naapertorlugu  suut  maleruagassiuunneqarsinnaanersut 
pissusisamisuuginnartumik pingaaruteqartumillu killiligaareerput.


Qeqqata  Kommunianit  tusarniaanermi  akissuteqaat  eqqarsaatigalugu 
erseqqissaatigineqassaaq,  oqaatit  allanneqartut  inatsisissatut  siunnersuuterpiamut 
ilaatinneqanngimmata, taamaattumillu inatsisitigut oqaasertaliussanut ilaanatik.”


INI Byggeteknik A/S:
INI  Byggeteknik  A/S-imiit  matumuuna  aningaasaqarnikkut  iluanaarnarnerpaamik 
neqerooruteqartarnerup  tunniussinissamut  tunngavissatut  atorneqarnissaanut 
erseqqissaasinnaalernissamut  periarfissiisoqarnera  naammagisimaaratsigu 
oqaatigissavarput,  aammalu  inatsisip  oqaasertarpiaanut  allanik  annertunerusumik 
oqaaseqaatissaqanngilagut.


Inatsisissatut siunnersuummut nassuiaatini nalinginnaasuni immikkoortuni 4-miit 7-imut 
allassimavoq,  siunnersuut  pisortanut,  inuussutissarsiutinik  ingerlataqartunut, 
innuttaasunut, avatangiisinut aammalu pinngortitamut sunniuteqassanngitsoq, inatsisillu 
oqaasertaa kiserluinnaat isigissagaanni INI Byggeteknik taamatut isumaqarpoq.


Kisiannili inatsisissatut siunnersuummi aalajangersakkanut ataasiakkaanut nassuiaatini 
allassimarpiarpoq,  tamanna  pisortanut,  inuussutissarsiutinik  ingerlataqartunut, 
innuttaasunut avatangiisinullu sunniuteqassasoq.


Naalakkersuisut  maleruagassanik  qanoq  ittunik  suliaqarnersut  apeqqutaalluni, 
aalajangersakkat  taakku  pisortanut,  inuussutissarsiutinik  ingerlataqartunut 
innuttaasunullu  aningaasaqarnikkut  allaffissornikkullu  sunniuteqassasut 
ilimagineqarsinnaavoq.
[Allakkat 17.6.2011-mi ullulerneqartut, 24.6.2011-mi e-mailikkut tiguneqartut]


Naalakkersuisoqarfik  29.6.2011-mi  mail-ikkut  Byggeteknik  A/S-mut  imaattumik 
akissuteqarpoq:
”Tusarniaanermi  akissuteqaammut  17.6.2011-meersumut,  mail-ikkut  maanga 
24.6.2011-mi nassiunneqarsimasumut qujanaq.


Inatsisissatut  siunnersuutip  suliarineqarnerani  isumaqartoqarpoq,  siunnersuutip 
akuerineqarnissaa  imminermini  aningaasaqarnikkut  allaffissornikkullu 
sunniuteqassanngitsoq.  Taamaattorli  Naalakkersuisoqarfiup  INI  Byggeteknik  A/S-mit 
oqaaseqaatigineqartut  tusaatissatut  tiguai,  aammalu  Namminersorlutik  Oqartussanut, 
kommuninut,  inuussutissarsiutinik  ingerlataqartunut  innuttaasunullu,  ilanngullugit 
inatsisissatut  siunnersuutip  avatangiisinut  pinngortitamullu  sunniuteqarnissaa, 
aningaasaqarnermut  allaffissornermullu  sunniutissat  pillugit  nassuiaatit 

assigiinngisitaarnerusumik inatsisissatut siunnersuummut inaarutaasumut nassuiaatinut 
nalinginnaasunut ilanngunneqassapput.


Kiisalu inatsisissatut siunnersuummi § 1, nr. 2-mut nassuiaatit innersuussutigineqarput, 
tassani ilaatigut siunnersuutip aningaasaqarnermut sunniutissai nassuiaatigineqarmata.”


Aningaasaqarnermut Naalakkersuisoqarfik / Aningaasaqarnermut 
Sulisoqarnermullu Aqutsisoqarfik (ASA):
Manna tunngavigalugu Aningaasaqarnermut Sulisoqarnermullu Aqutsisoqarfimmit 
sanaartornermi neqerooruteqartitsisarneq pillugu Inatsisartut inatsisaata 
allanngortinneqarnissaa pillugu siunnersuutip (neqerooruteqartarnermut inatsisip) 
tusarniaassutigineqarneranut akissuteqassaagut. Tusarniaanermi akissuteqaat 
inatsisissatut siunnersuummut nassuiaatinut nalinginnaasunut tunngavissanullu 
immikkoortunngorlugit allanneqartunut tunngasuuvoq.


4 Pisortanut aningaasaqarnermut allaffissornermullu sunniutissat pillugu
Suliariumannittussarsiuussinernut aammalu neqerooruteqartitsinernut atatillugu 
tunniussinissamut tunngavissanik amerlanerusunik sukkulluunniit 
atuutsitsisoqalernissaa, pisortanut neqerooruteqartitsisunut allaffissornikkut 
annertunerusumik artukkiisussaavoq. Tamanna pingaartumik tunngavissanik, akinik 
tunngavilersuutigineqartunut sanilliullutik nassuiarneqarsinnaanngitsunik, 
annertussusilerneqarsinnaanngitsunik nalilerneqarsinnaanngitsunillu atulersitsinermut 
naliliinermullu atuutissaaq. 


Tassalu ataatsimut isigalugu tamanna pisortanut aningaasaqarnikkut allaffissornikkullu 
sunniuteqassanngitsoq ilumuunngilaq. Inuiaqatigiit aningaasaqarnerannut sunniutissat 
eqqarsaatigalugit allannguinissaq pitsaasutut isigineqartariaqarpoq.


5 Inuussutissarsiutinik ingerlataqartunut aningaasaqarnermut allaffissornermullu 
sunniutissat pillugit
Suliariumannittussarsiuussinernut aammalu neqerooruteqartitsinernut atatillugu 
tunniussinissamut tunngavissanik amerlanerusunik sukkulluunniit 
atuutsitsisoqalernissaa, neqerooruteqartunut allaffissornikkut annertunerusumik 
artukkiisussaavoq. Tamanna pingaartumik tunngavissanik, akinik 
tunngavilersuutigineqartunut sanilliullutik nassuiarneqarsinnaanngitsunik, 
annertussusilerneqarsinnaanngitsunik nalilerneqarsinnaanngitsunillu atulersitsinermut 
naliliinermullu atuutissaaq. Tassalu neqerooruteqartut neqerooruteqartitsinermut 
atatillugu piumasaqaatinik assigiinngitsunik naammassinninniarlutik uppernarsaatissanik 
amerlanerusunik pissarsiniartariaqarnerannik kinguneqartussaavoq, tamannalu 
pingaartumik suliffeqarfinnut minnerusunut allaffissornikkut artorsartitsisassasoq 
naatsorsuutigineqartariaqarpoq.


Taamaattumik inatsisissatut siunnersuut inuussutissarsiutinik ingerlataqartunut, 
allaffissornikkut piumasaqaatinik amerlanerusunik piumasaqaateqarfiulertussanut 
aningaasaqarnikkut allaffissornikkullu sunniuteqartussatut 
naatsorsuutigineqartariaqarpoq.


7 Avatangiisinut pinngortitamullu sunniutissat pillugit

Imm. 2-mi taaneqarpoq, avatangiisinut sunniutissanut tunngavissat siunissami 
atorneqartussatut naatsorsuutigineqartut assersuutigineqartut. Taamaattumik tamanna 
avatangiisinut pitsaasumik sunniuteqartussaassaaq.


Tamanna  pissutigalugu  avatangiisinut  pinngortitamullu  sunniuteqartussaanngitsutut 
inerniliineq nukingiussaasutut isikkoqarpoq.
[Allakkat 23.6.2011-mi ullulerneqartut, 27.6.2011-mi e-mailikkut tiguneqartut]


Naalakkersuisoqarfik 29.6.2011-mi mail-ikkut ASA-mut imaattumik akissuteqarpoq:
”Tusarniaanermi akissuteqaammut 23.6.2011-meersumut, mailikkut maanga 27.6.2011-
mi nassiunneqarsimasumut qujanaq.


Inatsisissatut  siunnersuutip  suliarineqarnerani  isumaqartoqarpoq,  siunnersuutip 
akuerineqarnissaa  imminermini  pisortanut,  taamaalillunilu  aamma  kommuninut 
aningaasaqarnikkut  allaffissornikkullu  sunniuteqassanngitsoq.  Taamaattorli 
Naalakkersuisoqarfiup  ASA-mit  oqaaseqaatigineqartut  tusaatissatut  tiguai,  aammalu 
Namminersorlutik  Oqartussanut,  kommuninut,  inuussutissarsiutinik  ingerlataqartunut 
innuttaasunullu, ilanngullugit inatsisissatut siunnersuutip avatangiisinut pinngortitamullu 
sunniutissai,  aningaasaqarnermut  allaffissornermullu  sunniutissat  pillugit  nassuiaatit 
assigiinngisitaarnerusumik inatsisissatut siunnersuummut inaarutaasumut nassuiaatinut 
nalinginnaasunut ilanngunneqassapput.


Pisortanut  allaffissornikkut  suliakkersuutaanerulernissaanut,  ASA-mit 
oqaatigineqartumut tunngatillugu soorunami eqqarsaatigineqarsinnaavoq, inatsisissatut 
siunnersuutip  kingunerisaanik  pitsaassutsimik  unammilleqatigiiffiusumik 
neqerooruteqartitsisarneq  annertusissasoq  (tamannami  aamma  siunnersuummut 
nassuiaatit  naapertorlugit  siunertaasut  ilagimmassuk).  Aappaatigut 
ilimanaateqartorujussuuvoq  eqqarsaatigineqarsinnaasoq  inatsisissatut  siunnersuut 
naapertorlugu  maleruagassiarineqartuni  minnerpaaffiliilluni  killiliussinissaq,  taakku 
malillugit  sanaartornermi  suliassat  minnerusut  maleruagassani  pineqartunut 
ilaatinneqartussaajunnarlugit.  Taamaattumik  isumaqarnarpoq,  inatsisissatut 
siunnersuutip  atuutilernerani  neqerooruteqartitsisut  annikitsuinnarmik  allaffissornikkut 
suliakkersorneqarnerulissasut, aammalu neqerooruteqartitsinerit piareersarneqartarneri 
il.il.  pisariaqartinneqartut,  pitsaassutsimik  unammillertitsilluni  neqerooruteqartitsinermi 
pissarsiassat suliniutinut nallersuunneqarluarsinnaanerannit annerunavianngitsut.


Inuussutissarsiutinik  ingerlataqartunut  aningaasaqarnermut  allaffissornermullu 
sunniutissanut,  ASA-mit  oqaatigineqartunut  tunngatillugu  inatsisissatut  siunnersuut 
neqerooruteqartitsisarnerit,  tunniussinissamut  aningaasaqarnermut  pitsaanerpaamik 
neqerooruteqarnermik  tunngaveqartut,  tamatumaniluunniit  inuiaqatigiit 
aningaasaqarnerannut  iluanaarnarnerpaamik  tunngaveqartut  piareersarneqartarnerini 
ingerlanneqartarnerinilu  tunngaviusumik  allannguuteqartitsissanngilaq.  Inatsisissatut 
siunnersuummut § 1, nr. 2-mut nassuiaatini ilaatigut allassimavoq, aalajangersakkanut 
sinaakkutissani  maleruagassanik  nutaanik  aalajangersaasinnaanermut 
piginnaatitsissuteqarnermi  neqerooruteqartarnermut  inatsimmi  assigiimmik 
piviusorsiortumillu  pineqarnissamut  tunngaviusut  nalinginnaasut  isiginiarneqassasut. 
Tassalu  tunngaviusut  ataanni  suliap  imaasa  neqerooruteqartunut  paasinartuunissaat 
neqerooruteqartarnermut  inatsimmi  aalajangersakkaneereerput.  Neqerooruteqartut 
neqerooruteqartitsinernut  ilaanissamut  piumasaqaatinik  assigiinngitsunik 
naammassinnissimanerannut  uppernarsaatit  eqqarsaatigalugit,  tamanna 

neqerooruteqartarnermut  inatsit  naapertorlugu  suleriaatsimut  nalinginnaasumut 
ilaareersimassasoq naatsorsuutigineqartariaqarpoq.


Paarlattuanik aamma eqqarsaatigineqarsinnaavoq, neqerooruteqartitsinerni inuiaqatigiit 
aningaasaqarnerannut  tunngatillugu  eqqarsaatigisassat  ilanngunneqarneranni  suliat 
aningaasallu  kaaviiaartitat  amerlinerisigut  inatsisissatut  siunnersuut  pitsaasunik 
sunniuteqarsinnaasoq.  Tamannami  aamma  inatsisissatut  siunnersuutip 
suliarineqarnerani eqqarsaatit tunngaviusut ilagaat.


Kiisalu inatsisissatut siunnersuummi § 1, nr. 2-mut nassuiaatit innersuussutigineqarput, 
tassani ilaatigut siunnersuutip aningaasaqarnermut sunniutissai nassuiaatigineqarmata.”


Aningaasaqarnermut Naalakkersuisoqarfik / Aningaasaqarnermik 
pilersaarusiortarnermut immikkoortortaqarfik (ØP):
Aningaasaqarnermut  Naalakkersuisoqarfik  /  Aningaasaqarnermik  
pilersaarusiortarnermut  immikkoortortaqarfik  (ØP)  ”Inatsisissatut  siunnersuummut  
nassuiaatinut nalinginnaasunut oqaaseqaatit”-nut imaattunik oqaaseqaatissaqarpoq”:


1) Kinaassusersiunnginneq:
Immikkoortumi  ”2.  Siunertat  tunngavissallu”-mi:  akinik unammilleqatigiinnerup aamma  
pitsaassutsimik  unammilleqatigiinnerup  akornanni  assigiinngissutsit  nassuiarneqarput.  
Tamatumunnga  tunngatillugu  pitsaassutsimik  unammilleqatigiinneq  imatut  
nassuiarneqarpoq: Pitsaassutsimik unammilleqatigiinnermik pilersitsinermi pissutsit allat  
akiusorpiaap  saniatigut  ilanngunneqarnissaannut  periarfissat  atorluarneqassapput  –  
soorlu  pitsaassutsimut,  piffissamut  sanaartorfiusumut,  avatangiisinut  
sunniuteqarnissamut il.il. tunngasut.”


ØP-mit  pissutsit  allat  ilanngunneqarnissaannut  maleruagassat  imaluunniit  
maleruagassanut  innersuussutit  eqqortut  maqaasineqarput.  Tassalu  
neqerooruteqartarnermut inatsimmi § 7, imm. 4-mut sanilliunneqarsinnaasut: ”Kalaallit  
Nunaanni sanaartornermi  suliassanut pilersuinermullu  ataatsimut piumasaqaatit” (AP)  
imaluunniit  uppernarsaatissat  pisortatigut  akuerineqartut  allat  atorneqarsinnaasut  
naapertorlugit neqerooruteqartitsisoqassaaq.” 


Taamaaliornikkut  pitsaassutsimik  unammilleqatigiinnermi  tunngavissanik  naliliisarnerit  
sapinngisamik kinaassusersiunngitsumik ingerlanneqartarnissaat qulakkeerneqassaaq.  
Tassani  pitsaassutsimut  tunngavissanik  suliaqartoqartussaanera,  imaluunniit:  
suleqataasut  attuumassuteqartut  akornanni  (Namminersorlutik  Oqartussat,  kommunit  
inuussutissarsiutinillu  ingerlataqartut  il.il.  akornanni)  suleqatigiinnikkut  ”Kalaallit  
Nunaanni  sanaartornermi  suliassanut  pilersuinermullu  ataatsimut  piumasaqaatit”  
annertusineqartussaanerat innersuussutigineqarsinnaavoq.


2) Sunniutissat:
Immikkoortuni 4., 5., 6. ”Aningaasaqarnermut allaffissornermullu sunniutissat…”  
toraaginnarlugu allanneqarpoq: “Siunnersuut aningaasaqarnermut allaffissornermullu  
sunniuteqassanngilaq…”. AN isumaqarpoq, taamatut allannera ersernerluppallaartoq.


Minnerpaamik pisortat Namminersorlutik Oqartussanut aamma kommuninut  
avinneqassapput. Namminersorlutik Oqartussanut tunngatillugu imatut  

allassimasinnaavoq: “Siunnersuut aningaasaqarnermut allaffissornermullu  
toqqaannartumik sunniuteqassanngilaq…”


Kommuninut aamma inuussutissarsiutinik ingerlataqartunut tunngatillugu imatut  
allassimasinnaavoq: “Inatsisissatut siunnersuutigineqartumi pitsaassutsimik  
unammilleqatigiinnermut neqerooruteqartitsinermi piumasaqaatit pillugit inatsisinik  
allannguineq aningaasaqarnermut allaffissornermullu toqqaannartumik  
sunniuteqartussatut naatsorsuutigineqanngilaq.” Kisianni immikkoortoq taanna  
pingaartumik kommuninut ajornartorsiortitsilertussaavoq, tassani kommunip  
allaffissornermut aningaasartuutissai siumoortumik eqqoriarneqarsinnaanngimmata.


Immikkoortumut ”7. Avatangiisinut pinngortitamullu sunniutissat:” tunngatillugu tassani  
allassimasinnaavoq:  ”Siunnersuut  avatangiisinut  pinngortitamullu  pitsaasunik  
sunniuteqartussatut imaluunniit sunniuteqartussaanngitsutut naliliiffigineqarpoq.”
[Allakkat, ulloq 27.6.2011]


Naalakkersuisoqarfik  mailikkut  29.6.2011-meersukkut  ØP-mut  imaattumik 
akissuteqarpoq:
”Tusarniaanermi akissuteqaammut 28.6.2011-meersumut qujanaq.


”Kinaassusersiunnginneq” eqqarsaatigalugu neqerooruteqartarnermut inatsit maannatut 
iluseqarluni  pitsaassutsimik  unammillertitsiviusumik  neqerooruteqartitsinermi 
suliassamik  tunniussisarnermut  tunngavissanut  piumasaqaatinik  imaqarpoq.  Tassani 
inatsimmi  §  7,  imm.  3  (neqerooruteqartitsisup  neqerooruteqartitsinissamik 
piareersarnermini  ingerlatsinerminilu,  aammalu  suliassamik  tunniussinermini 
neqerooruteqartunik  toqqartuinerup  kinaassusersiunngitsumik,  pissusiviusut 
tunngavigalugit  aammalu  immikkoortitsiviunngitsumik  ingerlanneqarnissaa 
isumagissavaa)  aamma  §  15,  imm.  1  (aningaasaqarnikkut  iluanaarnarnerpaamik 
neqerooruteqarnissaq  tunngavigalugu  suliassaq  tunniunneqarpat,  tamatumani 
tunngavissat  (iluanniittut)  assigiinngitsut,  isumaqatigiissut  pineqartoq  apeqqutaalluni 
allanngorartut  eqqarsaatigineqassapput)  innersuussutigineqarput.  Tassalu 
tunngavissani  immikkoortuni  piumasaqaatit  tamanut  tunngasut  ersarissorujussuupput, 
tassalu  isumaqatigiissummut  toqqaannartumik  atasussaapput,  imaluunniit  allatut 
oqaatigalugu:  tunngavissat  suliassap  aalajangersimasumik  aaqqinneqarnissaanut 
attuumasussaapput. Taamaattumik tunngavissat immikkoortui neqeroorutip ”inuiaqatigiit 
aningaasaqarnerat”  eqqarsaatigalugu  iluanaarnarnerpaanerata  takusinnaanissaanut 
naleqquttussaapput.  Tamatuma  nassatarisaanik  tunngavissat  immikkoortuisa  imaat 
neqerooruteqartunut  paasinartunngorlugit  oqaasertalerneqartussaapput. 
Assersuutigalugu  ”pitsaassuseq”  kisimi,  suliami  pineqartumi  neqerooruteqartitsisup 
”pitsaassuseq”  qanoq  isumaqartinneraa  nassuiarnagu  tunngavissanut  immikkoortutut 
allanneqarsinnaanngilaq.  Tassanissaaq  neqerooruteqartarnermut  inatsimmi 
aalajangersakkanut pineqartunut nassuiaatit innersuussutigineqarput.


Inatsisissatut  siunnersuummut  nassuiaatit  naapertorlugit  aamma  tunngavissanut 
immikkoortut inuiaqatigiit aningaasaqarnerannut tunngasunik ilalerlugit ilalernagilluunniit 
oqaasertalerneqarpata,  tamanna  tunngaviusumik  assigiinngissuteqanngilaq.  Tassalu 
neqerooruteqartitsisut  ullumikkut  neqerooruteqartarnermut  inatsimmi  sinaakkutissat 
iluanni  neqerooruteqartitsinernut,  tunniussinissamut  aningaasaqarnikkut 
iluanaarnarnerpaamik  neqerooruteqarnermik  tunngaveqartinneqartunut  inuiaqatigiit 
aningaasaqarneranni eqqarsaatigisassanik ilaatitsisinnaareerput.

”Sunniutissat”  eqqarsaatigalugit  inatsisissatut  siunnersuutip  suliarineqarnerani 
siunnersuutip  akuerineqarnissaa  imminermini  aningaasaqarnermut  allaffissornermullu 
sunniutinik  kinguneqartussaanngitsoq  isumaqartoqarpoq.  Taamaattorli 
Naalakkersuisoqarfiup  ØP-mit  oqaaseqaatigineqartut  tusaatissatut  tiguai,  aammalu 
Namminersorlutik  Oqartussanut,  kommuninut,  inuussutissarsiutinik  ingerlataqartunut 
innuttaasunullu  aningaasaqarnermut  allaffissornermullu  sunniutissat,  ilanngullugit 
inatsisissatut  siunnersuutip  avatangiisinut  pinngortitamullu  sunniutissai,  pillugit 
nassuiaatit  assigiinngisitaarnerusut  inatsisissatut  siunnersuummut  inaarutaasumut 
nassuiaatinut nalinginnaasunut ilanngunneqassapput.


Kiisalu inatsisissatut siunnersuummi § 1, nr. 2-mut nassuiaatit innersuussutigineqarput, 
tassani ilaatigut siunnersuutip aningaasaqarnermut sunniutissai nassuiaatigineqarmata.”


Unammilleqatigiinnermut Nakkutilliisoqarfik:
Inatsimmut allannguutissatut siunnersuutigineqartut, inatsimmi § 1, imm. 2  
naapertorlugu pitsaassutsimik unammilleqatigiissitsinermi neqerooruteqartitsinermut  
tamatumalu kingorna suliassamik tunniussinermut atatillugu inuiaqatigiit tunngavigalugit  
naliliisarnissap pinngitsoorani pisarnissaannik tunngaveqartut pillugit  
eqqarsaatersuutaasut ataatsimut isigalugit Unammilleqatigiinnermut  
Nakkutilliisoqarfimmit isumalluarfigineqarput. Kiisalu neqerooruteqartitsinermut  
suliassanillu tunniussinermut atatillugu suleriaatsinut ersarinnerusunik  
maleruagassiuussisoqarnera pitsaasutut isigineqarpoq.


Kisiannili § 1, imm. 2-mi sinaakkutissatut aalajangersakkat maanna oqaasertarisai  
atorlugit pitsaassutsimik unammilleqatigiissitsinermi tunngavissat suut  
ilaatinneqarnissaannut Naalakkersuisut maleruagassanik ersarinnerusunik  
aalajangersaasinnaanissamut piginnaatinneqarnerat Unammilleqatigiinnermut  
Nakkutilliisoqarfimmit eqqarsarnartoqartinneqarpoq, tamatumani piginnaatitsinermut  
killiliisoqarsimanngimmat.


Tamatuma peqatigisaanik § 1, imm. 2-mi aalajangersakkami siunnersuutigineqartumi  
oqaasertaliunneqartut atorlugit sanaartugassanik neqerooruteqartitsinerni  
siunnersuummut nassuiaatini saqqummiunneqartutut pitsaassutsimik  
unammilleqatigiissitsinerni maleruagassiorsinnaanissamut tunngavissaqassanersoq  
nalorninarpoq. Isummat taaneqartut pillugit ersarinnerusunik nassuiaateqartoqassaaq.


Pitsaassutsimik unammilleqatigiissitsinermi tunngavissatut saqqummiunneqartussat
Sanaartornermi pitsaasumik ammasumillu unammilleqatigiinnissaq qulakkeerniarlugu,  
niuerfimmi neqerooruteqartut suut tunngavigalugit neqeroorutitik naliliiffigineqartarnersut  
pillugit ilisimasaqarnissaat pisariaqarpoq. Neqerooruteqarnermut inatsimmi § 15, imm. 1  
naapertorlugu akinut unammilleqatigiissitsinerinnarmut sanilliullugu, tamanna § 15, imm.  
2, tunngaviusutut ”aningaasaqarnikkut iluanaarnarnerpaamik neqerooruteqarnerup”  
taaneqarfia naapertorlugu pitsaassutsimik unammilleqatigiissitsinermi  
ajornakusoorsinnaavoq.


Taamaattumik naliliisarneq taanna qanoq piareersarneqassanersoq pillugu  
erseqqissaanissamut maanna alloriartoqarnera pitsaasutut isigineqarpoq. Taamaattorli  
Unammilleqatigiinnermut Nakkutilliisoqarfik isumaqarpoq, inatsisissatut siunnersuummi  
§ 1, imm. 1, nr. 2 annertuallaamut atuuttussatut oqaasertalerneqarsimasoq. Tamanna  

pissutigalugu kinaassusersiunngitsumik tunngaveqarluni naliliisarnissap  
inatsisissarpiamut atuutsinneqalernissaa pisariaqartutut isigineqarpoq, taamaalillunilu  
maleruagassanik itisiliiffiusunik aalajangersaanissamut ersarinnerusumik  
piginnaatitsinissamut sinaakkusiisoqassaaq.


Taamaattumik tunngavissatut eqqarsaatigineqartunut pitsaassutsimik  
unammilleqatigiissitsinermi naliliinernut tunngaviliisoqarluni taakku inatsisissatut  
siunnersuummi § 1, imm. 1, nr. 2-mut allanneqassasut, sapinngisamillu  
pingaarnersiorlugit tulleriinneqassasut. Tamatumuunakkut akinik  
unammilleqatigiissitsinerit paasiuminarnerulernissaat qulakkeerneqassaaq, aammalu  
tunngavissat inatsisinik tunngaviligaasut naliliiffigineqarsimanissaat  
qulakkeerneqassalluni. Pisortat suliniutigisaannik sanaartugassat pisortat  
missingersuutaanni annertungaatsiartumik inissisimasarput, aammalu taakku  
piareersarneqarnerat niuerfimmi unammilleqatigiinnermut inuiaqatigiinnullu  
tamarmiusunut pingaaruteqartorujussuusarpoq. Taamaattumik pisortat  
suliariumannittussarsiuussineranni tunngavissat pingaarnerit inatsisit, itinerusumik  
maleruagassiornissamut sinaakkutissanik aalajangersaaffiusut tunngavigalugit  
aalajangersarneqartarnissaat pingaaruteqartutut isigineqarpoq.


Kiisalu inuiaqatigiit eqqarsaatigalugit isummersuutinut allanut pitsaassutsimik  
unammilleqatigiissitsinerit ilaatinneqaraluarpataluunniit, akinut isumaliutersuutit suli  
pingaarnertut inissisimatinneqarnissaat inatsisissatut siunnersuummi  
aalajangersarneqartariaqarput.


Neqerooruteqartitsinerni suliassanillu tunniussisarnerni suleriaatsinut maleruagassat
Neqerooruteqartitsinerni suliassanillu tunniussisarnerni suleriaasissanut  
maleruagassanik erseqqinnerusunik atuutsitsisoqalerniarnera pitsaasutut isigineqarpoq.  
Taakku naligiimmik unammilleqatigiinnissamut aammalu neqeroorutit assigiimmik  
suliarineqarnissaannut, kiisalu niuerfimmi sullissisuusut inatsisitigut inissisimanerminnik  
ilisimaarinninnissaannut qulakkeereqataassapput.


Kisiannili Unammilleqatigiinnermut Nakkutilliisoqarfiup siunnersuummi aalajangersagaq  
maannatut oqaasertalerneqarluni tamatumunnga maleruagassiornissamut  
tunngavissaanersoq nalorninartoqartippaa. Piginnaatitsissut taamaallaat  
”maleruagassat, aningaasaqarneq eqqarsaatigalugu iluanaarnarnerpaamik  
neqerooruteqarneq, tak. § 15, imm. 1, nr. 2,  tunngavigalugu tunniussinissamut  
tunngavissamik atuinermi neqerooruteqartitsisut, § 1, imm. 2-mi ilaatinneqartut  
isiginiagassaat”-nut atuuttussatut naliliiffigineqarpoq.


Unammilleqatigiinnermulli Nakkutilliisoqarfiup sanaartornermi  
neqerooruteqartitsisarnermi tunniussisarnermilu suleriaatsinut maleruagassanik  
suliaqartoqarnissaanut piginnaatitsinermut sinaakkutissatut siunnersuut taperserpaa.


Oqaaseqaatit inerniliissutaasut
Unammilleqatigiinnermut  Nakkutilliisoqarfiup  inatsisissatut  siunnersuummi  
isumassarsiat  eqqarsaatillu  tamaasa  isigalugit  taperserpai.  Sanaartornermi  
qilersorsimanngitsumik  ammasumillu  unammilleqatigiinnissaq,  kiisalu  apeqqutip  
inuiaqatigiinnut  pingaaruteqarnera  eqqarsaatigalugit  naliliisoqarpoq,  suleriaatsimik  
toqqaasoqassasoq,  taamaalillunilu  §  15,  imm.  1,  nr.  2  naapertorlugu  akit  
unammilleqatigiissutigineqartarnerisa  naliliiffigineqartarnerat  inatsisikkut  

aalajangersarneqassasoq.  Tassalu  tunngavissatut  aalajangersarneqartut  naliliisarneq  
pillugu  maleruagassanik  allanik  aalajangersaanissamut  Naalakkersuisunut  
piginnaatitsinermut sinaakkusiissapput.
[Allakkat, ulloq 28.6.2011]


Naalakkersuisoqarfik  mailikkut  30.6.2011-meersukkut  Unammilleqatigiinnermut 
Nakkutilliisoqarfimmut imaattumik akissuteqarpoq:
”Tusarniaanermi akissuteqaatissinnut 28.6.2011-meersunut qujanaq.


Unammilleqatigiinnermut  Nakkutilliisoqarfiup  tunngavissat  (immikkoortuisa) 
inatsisissatut  siunnersuummut  toqqaannartumik  ilanngunneqarnissaannik 
innersuussutaa eqqarsaatigalugu, Naalakkersuisoqarfimmiit  erseqqissaatigineqassaaq, 
neqerooruteqartarnermut  inatsit  maannatut  iluseqarluni  neqerooruteqartitsisut, 
suliassamik  tunniussinissamut  aningaasaqarnikkut  iluanaarnarnerpaamik 
neqerooruteqarnermik  piumasaqaateqarfiusumik  neqerooruteqartitsinerminni 
inuiaqatigiit  aningaasaqarnerat  pillugu  eqqarsaatigisassanik  ilaatitsinissaannut 
periarfissiimmat.  Inatsisissatut  siunnersuummut  nassuiaatini  nalinginnaasuni 
allassimasutut  tunngavissat  immikkoortuinut  inuiaqatigiit  aningaasaqarnerannut 
tunngasunik  oqaasertaliineq  tunngaviusunik  inatsisitigulluunniit 
assigiinngissuteqartoqanngilaq.


Taamaattumik inatsimmi tunngavissat immikkoortuinik tamanut atuuttussanik aammalu 
immikkut  ittunik  aalajangersaanissaq  isumaqartussaanngilaq,  tunngavissat 
immikkoortuinik  (taakkulu  tulleriiaarneqarnerinik)  aalajangersaasarnerit 
neqerooruteqartitsisut  ataasiakkaat  suliassat  aalajangersimasumik 
aaqqinneqarnissaannut  kissaataat  aalajangiisuulluinnartarmata,  aammattaaq  takuuk 
matuma  kinguliani  nassuiaatit.  Tamatuma  saniatigut  aamma  tunngavissanut 
immikkoortut,  neqerooruteqartitsisut  ullumikkut  pitsaassutsimik 
unammilleqatigiissitsiviusumik  neqeroorutinik  nalilersuinerminni  tunngavigisartagaat 
neqerooruteqartarnermut  inatsimmi  ilaatinneqanngitsut  toqqaannartumik 
allassimasariaqalissapput.  Neqerooruteqartarnermut inatsimmi § 15,  imm. 1,  nr.  2-mi 
neqerooruteqartitsinermi,  tunniussinissamut  aningaasaqarnikkut  iluanaarnarnerpaamik 
neqerooruteqarnissamik  tunngaveqartumi  suut  tunngavigineqarsinnaanersut 
assersuusiorneqarsimagaluarput.  Aalajangersakkamulli  nassuiaatit  naapertorlugit 
assersuutit  allattorneqartut  tamakkiisuunngillat,  aammalu  tunngavissanut 
immikkoortunik allanik toqqaasoqarsinnaavoq.


Matuma  kinguliani  takuneqarsinnaasutut  neqerooruteqartarnermut  inatsimmi, 
inatsisissatut siunnersuummi § 1, nr. 2 naapertorlugu suut aalajangerneqarsinnaanersut 
annertuumik killiligaapput.


”Pitsaassutsimik  unammilleqatigiissitsinermi  tunngavissatut  saqqummiunneqartussat” 
eqqarsaatigalugit neqerooruteqartarnermut inatsimmi § 15, imm. 1, nr. 2-mi tunngavissat 
immikkoortuinut  tamarmiusunut  ersarissorujussuarmik  piumasaqaateqartoqarpoq, 
tassalu taakku isumaqatigiissusiornermut toqqaannartumik tunngavigineqartussaapput, 
imaluunniit allatut oqaatigalugu: tunngavissat immikkoortui suliassap aaqqiissutissaanut 
aalajangersimasumut  atasussaapput.  Taamaattumik  tunngavissat  immikkoortui 
neqeroorutip  aningaasaqarnikkut  iluanaarnarnerpaaneranik  takutitsisinnaassapput, 
imaluunniit  ”inuiaqatigiit  aningaasaqarnerat”  eqqarsaatigalugu  neqeroorutip 
iluanaarnarnerpaanerata  takusinnaanissaanut  naleqquttussaallutik.  Tamatuma 

nassatarisaanik  tunngavissat  immikkoortuisa  imaat  neqerooruteqartunut 
paasinartunngorlugit  oqaasertalerneqartussaapput.  Assersuutigalugu  ”pitsaassuseq” 
kisimi,  suliami  pineqartumi  neqerooruteqartitsisup  ”pitsaassuseq”  qanoq 
isumaqartinneraa  nassuiarnagu  tunngavissanut  immikkoortutut 
allanneqarsinnaanngilaq.  Tassanissaaq  neqerooruteqartarnermut  inatsimmi 
aalajangersakkanut pineqartunut nassuiaatit innersuussutigineqarput.


Ammasumik  paasiuminartumillu  pissusilersornissamut  tunngatillugu  aamma 
neqerooruteqartarnermut  inatsimmi  §  15,  imm.  2-mi  allassimavoq, 
neqerooruteqartitsinermi  aningaasaqarnikkut  iluanaarnarnerpaamik 
neqerooruteqarnissaq  tunniussinissamut  tunngavigineqartillugu,  tunngavissanut 
immikkoortutut  toqqarneqartut  imminnut  nallersuullugit  qanoq 
oqimaalutarneqassanersut  neqerooruteqartitsisup  sapinngisamik 
neqerooruteqartitsinermi  najoqqutassanut  allassagai.  Oqimaalutaaneq 
pisinnaanngippat, neqerooruteqartitsisup tunngavissani pingaarnerit siulliullugit allallugit 
tulleriaassavai.  Tassalu  tunngavissat  immikkoortui  neqerooruteqartunut 
paasiuminartunngorlugit  qanoq  oqaasertalerneqassanersut  neqerooruteqartarnermut 
inatsimmi aalajangersakkani allassimareerput.


Inatsisissatut  siunnersuummi  unammilleqatigiinnissap  killilerneqarnissaa 
siunertarineqanngitsoq  paasissallugu  pingaaruteqarpoq,   tamannalumi  aamma 
neqerooruteqartarnermut  inatsimmi  tunngaviusunut  pingaarnernut  uniuutissaaq. 
Inatsisissatut  siunnersuummi  §  1,  nr.  2-mut  nassuiaatini,  nutaanik 
maleruagassiornissamut  piginnaatitsisarneq  pillugu  sinaakkutissatut 
aalajangersakkamut  nassuiaateqarfiusuni  takuneqarsinnaasutut,  tamanna 
neqerooruteqartarnermut inatsimmi unammilleqatigiinnissamut piumasaqaatit aammalu 
naligiimmik piviusorsiortumillu suliaqarnissamut tunngavissat nalinginnaasut isiginiarlugit 
pisussaavoq.  Tassani  aamma  inatsimmi  §  7,  imm.  2  aamma  imm.  3 
innersuussutigineqarput.


”Neqerooruteqartitsinerni  suliassanillu  tunniussisarnerni  suleriaatsinut  maleruagassat” 
eqqarsaatigalugit,  maleruagassiornissamut  piginnaatitsissummi  taamaallaat 
pitsaassutsimik  unammilleqatigiissitsiviusumik  neqerooruteqartitsinerit,  tassalu 
tunniussinissamut  aningaasaqarnikkut  iluanaarnarnerpaamik  neqerooruteqarnerit 
tunngavigineqartarnerat  ilisimaarineqarluarluni  allanneqarput,  aammattaaq  tak. 
inatsisissatut  siunnersuummi  §  1,  nr.  2-mut  nassuiaatit.  Akit  pillugit 
unammilleqatigiissitsinerni  taamaallaat  akit  appasinnerpaat  tunniussinissamut 
tunngavigineqartarput,  aammalu  pissutsit  allat  neqeroorutit  naliliiffigineqarnerinut 
ilaatinneqarsinnaanngillat.


Inatsisissatut  siunnersuummi  §  1,  nr.  2-mut  nassuiaatini  aamma  allassimavoq, 
piginnaatitsissuteqarnissamut  aalajangersakkami  ilaatigut  siunertarineqartoq 
tunngaviusunut  immikkoortut  annertusisat  ataatsimoortut  atornissaannut,  taakkulu 
qanoq  atorneqarnissaannut  maleruagassanik  aalajangersaasinnaanissaq.  Tassalu 
inatsisissatut  siunnersuut  naapertorlugu  maleruagassat  suut  neqerooruteqartitsisup 
naliliinissamut tunngavissanik naleqquttunik, soorunami neqerooruteqartarnermut inatsit 
tunngavigalugu  ilusilersorneqartunik  ilusilersuinermini  atorsinnaanerai  tassani 
eqqarsaatigineqarpoq.

Naapertuilluartumik unammilleqatigiinnissap,  neqeroorutit  assigiimmik 
suliarineqarnissaat  aammalu  sullissisut  inatsisitigut  inissisimanerminnik 
ilisimaarinninnissaasa  qulakkeerneqarnissaa  eqqarsaatigalugu,  neqerooruteqartitsisut 
neqerooruteqartullu  akornanni  aaqqiagiinngissutit  Neqerooruteqartitsisarnermut 
Maalaaruteqartarfimmut  suliakkiissutigineqarsinnaapput,  tak.  neqerooruteqartarnermut 
inatsimmi § 27.”


Ilaqutariinnermut,  Kultureqarnermut,  Ilageeqarnermut  Naligiisitaanermullu 
Naalakkersuisoqarfik (IKINN):
Ilaqutariinnermut,  Kultureqarnermut,  Ilageeqarnermut  Naligiisitaanermullu  
Naalakkersuisoqarfiup qulaani siunnersuut 17. maj 2011-miit pineqartoq tiguaa. IKINN  
siunnersuummut oqaaseqaatissaqanngilaq.
(E-mail ulloq 4.7.2011)


Naalakkersuisoqarfik sinnerlugu


Tabithe Kristensen
Toqq/direkte 345412


tkr@nanoq.gl

Inatsisissatut siunnersuummut nassuiaatit


Nassuiaatit nalinginnaasut


1.   Aallaqqaasiut:  
Pisortani neqerooruteqartitsisartut sanaartugassanik neqerooruteqartitsisarneq, tamatumalu 
kingorna suliassanik tunniussisarneq eqqarsaatigalugu inuiaqatigiit aningaasaqarnerannik 
ataatsimut isiginninniartarnerisa pinngitsoorani pisalernissaa politikerit tungaanniit 
kissaatigineqarpoq. Sanaartornermi neqerooruteqartarnermi oqaatsip inuiaqatigiit 
aningaasaqarnerannik eqqarsaateqarnerup iluaniissinnaasut annertussusissarpiaat 
tupinnanngitsumik ersarissumik nassuiarneqarsinnaanngilaq. Neqeroorutit sanaartornermut 
suliassaqarfimmi piginnaasaqarnernik ineriartortitsinermik ilaqarsinnaasut (soorlu 
sanaartugassalerisunik suliaqartinneqartussanik toqqaanikkut), imaluunniit neqeroorutit 
suliassaqarfiup iluani sulisussat ilinniartitaanerannik siuarsaaffiusussat (assersuutigalugu 
ilinniartunik atorfinitsitsinikkut) aalajangersimasumik assersuutigineqarsinnaapput.


2.   Siunertat tunngaviusullu  
Naalakkersuisut nalunaarusiornikkut, neqerooruteqartitsisartut neqerooruteqartarnermut 
inatsimmi § 1, imm. 2-mi taaneqartut pitsaassuseq tunngavigalugu 
unammilleqatigiissitsiviusumik neqerooruteqartitsinerminni isiginiagassaannik 
maleruagassiorsinnaanerinut sinaakkusiussassat pisariaqartinneqartut pilersinneqarnissaat, 
allannguutissatut siunnersuuteqarnermi siunertarineqarpoq. 


Neqerooruteqartarnermut inatsimmi akitigut unammilleqatigiinnerit (suliakkiinissamut 
piumasaqaatini ”aki appasinnerpaaq”-mik atuiffiusut) aamma pitsaassuseq tunngavigalugu 
unammilleqatigiinnerit (suliakkiinissamut piumasaqaatini ”neqeroorutit aningaasaqarnikkut 
iluanaarnarnerpaat”-mik atuiffiusut) akornanni immikkoortitsilluinnartoqarpoq. 
Neqerooruteqartarnermut inatsimmi pitsaassuseq tunngavigalugu unammilleqatigiinnermut 
maleruagassani anguniagaasoq tassaavoq, akit pillugit unammilleqatigiinnerinnarmut 
tunngasut aallunneqannginnerini sanaartukkami naammassisaqarsinnaassutsip 
annertusineqarnissaa.


Kisiannili pitsaassuseq tunngavigalugu unammilleqatigiinnerni, tassalu suliakkiinissamut 
aningaasaqarnikkut iluanaarnarnerpaanik neqerooruteqarnissamut tunngaveqarfiusuni akiusoq 
tamatigut neqeroorutinik nalilersuinermut tunngaviusunut ilaatinneqartassaaq. Tamanna 
suliakkiinissamut piumasaqaatini ”aningaasaqarnikkut iluanaarnarnerpaamik 
neqerooruteqarneq”-rup kingunerissavaa, tassalu ”iluanaarnarnerpaamik neqerooruteqarneq” 
kisimi tunngavigineqassanngilaq. Kisiannili pitsaassuseq tunngavigalugu 
unammilleqatigiissitsinikkut akiusorpiaap saniatigut pissutsinik allanik ilanngussinissamut 

periarfissat atorluarneqassapput – soorlu pitsaassuseq, piffissaq sanaffiusussaq, avatangiisinut 
sunniutit il.il.


Tamatumunnga atatillugu erseqqissaatigineqartariaqarpoq, neqerooruteqartarnermut inatsisip 
ilusiligaanera tunngavigalugu ullumikkut neqerooruteqartitsisartut inuiaqatigiit 
aningaasaqarnerat eqqarsaatigalugu unammilleqatigiinnermut tunngavissanik ilaatitsinissaq 
periarfissaqarfigereermassuk. Tassalu oqaaseq ”aningaasaqarnikkut iluanaarnarnerpaamik 
neqerooruteqarneq” inuiaqatigiit aningaasaqarnerannik eqqarsaateqarnermut 
ilaatinneqarluarsinnaavoq, aammalu ”inuiaqatigiit aningaasaqarneranni iluanaarnarnerpaamik 
neqerooruteqarneq”-mut sanilliullugu inatsisip teknikkimut tunngasortaannai 
eqqarsaatigalugit taaguutit taakku akornanni taaguutaasa assigiinnginnerisa saniatigut 
assigiinngissuteqartoqanngilaq.


Neqerooruteqartarnermut inatsisip atuunnerani piffissami siullermi misilittakkat takutippaat, 
aningaasaqarnikkut iluanaarnarnerpaamik neqerooruteqarneq tunngavigalugu 
suliakkiinissamut piumasaqaatit eqqortumik atorneqarnissaannut assersuutinut pitsaasunut 
innersuussinissaq malunnartumik pisariaqartinneqartoq. Tamatumunnga atatillugu 
piumasaqaatinik taamaattunik, neqerooruteqartunut ilaatigut inuiaqatigiit 
aningaasaqarnerannut kissaatinut aqqutissiuisussanik aalajangersaanissamut 
maleruagassatigut tunngavissaqarnissaq naleqquttutut pisariaqartutullu isumaqarfigineqarpoq.


3  . Siunnersuutip immikkoortui pingaarnerit:  
Siunnersuutip atuutilerneratigut neqerooruteqartarnermut inatsimmi aalajangersakkanut 
sinaakkutissanik ilanngussisoqassaaq, taannalu malillugu sanaartornermi 
neqerooruteqartitsisarnermi pitsaassuseq tunngavigalugu unammilleqatigiinnermut 
maleruagassanik Naalakkersuisut aalajangersaanissamut piginnaatinneqarput.


Piginnaatitsissut aningaasaqarnikkut iluanaarnarnerpaanik neqerooruteqarnermi 
tunniussinissamut piumasaqaatinik atuinissarpiamut maleruagassiornissamut, tamatumalu 
saniatigut pitsaassuseq tunngavigalugu unammilleqatigiiffiusumik 
neqerooruteqartitsinissamut piumasaqaatinik maleruagassiornissamut atuuppoq.


Aalajangersakkanut sinaakkutissatut siunnersuutigineqartoq naapertorlugu 
maleruagassiarineqartut neqerooruteqartitsisartunut, inatsimmi § 1, imm. 2-mi pineqartunut 
atuutissapput, tassani atuutsitsinngitsoorfiusussanut maleruagassani allamik 
aalajangersaasoqarsimanngippat.


4  . Pisortanut aningaasaqarnikkut allaffissornikkullu sunniutissat:  
Siunnersuut maannakkorpiaq pisortanut aningaasaqarnikkut allaffissornikkullu 
sunniuteqassanngilaq. Kisiannili Namminersorlutik Oqartussanut kommuninullu pisortanit 
illuliornissamik sanaartornissamillu neqeroortitsisuusunut maleruagassat inatsisissatut 

siunnersuut malillugu aalajangersarneqartut aningaasaqarnikkut allaffissornikkullu 
aalajangersimasutigut sunniuiteqassapput.


Taamaattorli ilimanarpoq allaffissornikkut suliakkersuutaasussat annikitsuinnarmik 
annertusissasut, kisiannili suliaqarneq suliassanut neqeroortitsiviusunut aaqqiissutissatut 
neqeroorutaasut pitsaassusaasa qaffasinnerulernissaannik naatsorsuutigisaqarnermik 
taarteqartussaalluni. Pisortat neqeroortitsisussat – pisut aalajangersimasut ataasiakkaat 
apeqqutaallutik – maleruagassat inatsisissatut siunnersuut malillugu aalajangersarneqartut 
malillugit neqeroortitsinermik ingerlataqarnermi inuiaqatigiit aningaasaqarneranni 
eqqarsaatigisassat ilanngunneqarnerat, neqeroorutaasut akiinik qaffasinnerulersitsisinnaasoq 
misigeratarsinnaassavaat.


5  . Inuussutissarsiornermut aningaasaqarnikkut allaffissornikkullu sunniutissat:  
Siunnersuut maannakkorpiaq inuussutissarsiornermut aningaasaqarnikkut allaffissornikkullu 
sunniuteqassanngilaq. Taamaattorli maleruagassat inatsisissatut siunnersuut malillugu 
aalajangersarneqartut pissutallutik kaaviiaartitat suliffissaqartitsinerullu annertunerulerneranni 
inuussutissarsiortunut aningaasaqarnikkut sunniutaasussat iluaqutaassasut 
naatsorsuutigineqarpoq.
 
6  . Innuttaasunut aningaasaqarnikkut allaffissornikkullu sunniutissat:  
Siunnersuut maannakkorpiaq innuttaasunut aningaasaqarnikkut allaffissornikkullu 
sunniuteqassanngilaq. Taamaattorli innuttaasunut – tamaalillunilu ataatsimut isigalugu 
inuiaqatigiinnut – maleruagassat inatsisissatut siunnersuut malillugu aalajangersarneqartut 
peqqutaallutik aningaasaqarnikkut sunniuteqarsinnaavoq.


Ataatsimut isigalugu inuiaqatigiinnut aningaasaqarnikkut sunniutaasussat, 
inuussutissarsiortuni kaaviiaartitat suliffissaqartitsinerullu annertunerulernerisa 
taamaalillunilu akileraarutitigut tunngaviusut annertunerulernerisa malitsigisaannik 
pitsaasuunerusussaapput. Paarlattuanik suliniut aamma akeqarpoq, aammalu pisut 
ataasiakkaat apeqqutaallutik naatsorsuutigineqartariaqarpoq illuliornermi sanaartornermillu 
suliassat ingerlanneqarnissaat akisunerulersinnaasoq. Taamaalilluni inuiaqatigiinni 
aningaasaliinerni taakkuinnaat isigissagaanni ”annikinnerusumik pissarsinissaq” 
periaannaavoq.


Ataatsimut isigalugu inuiaqatigiinnut iluaqutaasussat aamma innuttaasunut 
iluaqutaasussaapput, kisiannili innuttaasunut ataasiakkaanut aningaasaqarnikkut 
sunniutaasussat aalla allatigut sunniussinnaapput. Tamanna assersuutigalugu pisinnaavoq, 
inuiaqatigiinni aningaasaqarnerup eqqarsaatigineqarnissaata ilanngunneqarnissaa pillugu 
inatsisissamut siunnersuummi piumasaqaatip malitsigisaanik, inissialiortiternerup immaqa 
akisunerulernera pissutigalugu ineqarnermut qaffasinnerusumik akiliisoqartussanngorpat.


7  . Avatangiisinut pinngortitamullu sunniutissat:  

Siunnersuut avatangiisinut pinngortitamullu sunniuteqassanngilaq. Taamaattorli 
naatsorsuutigineqarpoq maleruagassat inatsisissatut siunnersuut malillugu 
aalajangersarneqartut avatangiisinut pinngortitamullu iluaqutaasumik imaluunniit 
allannguuteqanngitsumik sunniuteqassasut.


8  . Naalagaaffeqatigiinnermut aamma Namminersorlutik Oqartussanut pissutsit:  
Siunnersuut Naalagaaffeqatigiinnermut imaluunniit Namminersorlutik Oqartussanut 
pissutsinut sunniuteqartussatut naliliiffigineqanngilaq.


9  . Tusarniaaneq:  
Siunnersuut KANUKOKA-mut, INI Byggeteknik A/S-mut, Iserit A/S-imut, Kalaallit 
Nunaanni Sulisitsisut Peqatigiiffiannut, NUSUKA-mut, SIK-mut, TSP – Teknikkikkut 
Siunnersuisartut Peqatigiiffiannut, Nukissiorfinnut, Mittarfeqarfinnut, Tele Greenland A/S-
imut, Royal Greenland A/S-imut, Royal Arctic Line A/S-imut, KNI A/S-imut, 
Naalakkersuisut Siulittaasuata Naalakkersuisoqarfianut, Aningaasaqarnermut 
Naalakkersuisoqarfimmut, Akileraartarnermut Aqutsisoqarfimmut, Inuussutissarsiornermut 
Suliffeqarnermullu Naalakkersuisoqarfimmut, Siunnersuisoqatigiinnut Ataatsimiititalianullu 
Aqutsisoqarfimmut, Unammilleqatigiinnermut Nakkutilliisunut, Aalisarnermut, Piniarnermut 
Nunalerinermullu Naalakkersuisoqarfimmut, Ilinniartitaanermut Ilisimatusarnermullu 
Naalakkersuisoqarfimmut, Ilaqutariinnermut, Kultureqarnermut, Ilageeqarnermut 
Naligiissitaanermullu Naalakkersuisoqarfimmut, Peqqissutsimut Naalakkersuisoqarfimmut, 
Nunamut Namminermut, Pinngortitamut Avatangiisinullu Naalakkersuisoqarfimmut, 
Aatsitassanut Ikummatissanullu Pisortaqarfimmut, Greenland Development-imut, Greenland 
Venture A/S-imut, Kalaallit Nunaanni Eqqartuussivinnut aamma Kalaallit Nunaata 
Eqqartuussivianut tusarniaassutigineqarpoq.


10  . Tusarniaanermi akissuteqaatit:  
Tusarniaanermi akissuteqartuupput KANUKOKA, INI Byggeteknik A/S, Kalaallit Nunaanni 
Sulisitsisut Peqatigiiffiat, KNI A/S, Aningaasaqarnermut Naalakkersuisoqarfik, 
Akileraartarnermut Aqutsisoqarfik, Inuussutissarsiornermut Suliffeqarnermullu 
Naalakkersuisoqarfik, Unammilleqatigiinnermut nakkutilliisoqarfik, Ilaqutariinnermut, 
Kultureqarnermut, Ilageeqarnermut Naligiisinaanermullu Naalakkersuisoqarfik kiisalu 
Kalaallit Nunaanni Eqqartuussivik.


På baggrund af høringssvar fra KANUKOKA-mit, INI Byggeteknik A/S-imit kiisalu 
Aningaasaqarnermut Naalakkersuisoqarfimmit akissuteqaatit tunngavigalugit, 
Namminersorlutik Oqartussanut, kommuninut, inuussutissarsiortunut kiisalu innuttaasunut, 
aningaasaqarnikkut allaffissornikkullu sunniutaasussat, ilanngullugu avatangiisinut 
pinngortitamullu sunniutaasussat, nassuiarneqarnerat assigiinngisitaarnerusumik inatsisissatut 
siunnersuummut nassuiaatini nalinginnaasuni ilanngunneqarpoq.

Tusarniaaffigineqartut taaneqartut taakkua tikkuarpaat, Namminersorlutik Oqartussanut 
kommuninullu, inuussutissarsiortunut innuttaasunullu aningaasaqarnikkut allaffissornikkullu 
sunniutaasussat nassuiarneqarnerat, siunnersuummut tusarniaassutigineqartumut nassuiaatini 
nalinginnaasuni nassuiarneqarneratut isikkoqartillugu amigartutut isigineqartariaqartoq. 
Taamaalilluni allassimagaluarpoq inatsisissatut siunnersuut ataatsimut isigalugu 
aningaasaqarnikkut allaffissornikkullu sunniuteqassanngitsoq, taamatullu inatsisissatut 
siunnersuut avatangiisinut pinngortitamullu ingerlaannaq sunniuteqassanngitsoq.


Tamatuma saniatigut tusarniaaneq inatsisissatut siunnersuummi namminermi taamatullu 
inatsisissattut siunnersuummut nassuiaatini allannguuteqartitsinissamut 
pissutissaqalersitsinngilaq.


Aammattaaq tusarniaaneq pillugu allakkiaq ilanngunneqartoq innersuussutigineqarpoq.


5







2. august 2011 UKA 2011/100


Inatsisissatut siunnersuummi aalajangersakkanut ataasiakkaanut nassuiaatit


§ 1-imut


Nr. 1-imut


Inatsisissatut siunnersuuteqarnerup kingunerisaanik § 35-p qulequtaa allanngortinneqarpoq, 
taamaalilluni aalajangersakkat imarisaannut naapertuuttunngortinneqarluni.


Nr. 2-mut


Imm. 2-mut.
Aalajangersakkami neqerooruteqartitsisartut, neqerooruteqartarnermut inatsimmi § 1, imm. 2-
mi taaneqartut pitsaassuseq tunngavigalugu unammilleqatigiissitsiviusumik, tassalu 
suliakkiissummik tunniussinissamut aningaasaqarnikkut iluaqutaanerpaamik 
neqerooruteqarneq tunngavigineqartillugu neqerooruteqartitsinerminni isiginiagassaannik 
maleruagassiorsinnaanermut Naalakkersuisut piginnaatinneqarput. Taamaalilluni 
aalajangersakkami aningaasaqarnikkut iluanaarnarnerpaamik neqerooruteqartoqarnerani 
suliassamik tunniussinissamut piumasaqaatinik atuinissarpiamut maleruagassat saniatigut, 
aamma pitsaassuseq tunngavigalugu unammilleqatigiiffiusumik neqerooruteqartitsinissamut 
piumasaqaatit (akit pillugit unammillernerinnarmut sanilliullugu) pillugit, tassungalu 
ilanngullugu pingaartumik inuiaqatigiit aningaasaqarnerannik isiginneriaatsinik 
ilanngussisinnaanermut maleruagassiortoqarsinnaanera eqqarsaatigineqarpoq.


Tassani aalajangersakkamut sinaakkutissaq pineqarpoq, aammalu aalajangersakkap 
oqaasertaani oqaatigineqartutut taamaallaat pitsaassutsimut tunngatillugu 
unammilleqatigiinnermut sammitinneqarpoq.


Neqerooruteqartarnermut inatsimmi § 15, imm. 1, nr. 2-mi aningaasaqarnikkut 
iluanaarnarnerpaamik neqerooruteqarneq tunniussinissamut piumasaqaatigineqartillugu, 
piumasaqaatit immikkoortui suut pineqarnersut assersuusiorneqarput. Allattukkalli 
tamakkiisuunngillat, aammalu ilaneqarluarsinnaallutik. Tassalu inuiaqatigiinni 
aningaasaqarneq eqqarsaatigalugu piumasaqaatinut immikkoortunik annertusisanik 
atuisinnaanermut maleruagassiorsinnaaneq aalajangersakkami siunertarineqarpoq, tassunga 
suliassaqarfiit suut (kiassaanermik pitsanngorsaaneq, avatangiisinik pitsanngorsaaneq, 
piginnaanngorsaaneq, ilinniartitaaneq, isumaginninnermut suliassaqarfik il.il.) 
pingaartinneqartariaqassanersut, aammalu inatsimmi naligiisitsinissamut tunngaviusut 
nalinginnaasut eqqarsaatigalugit qanoq atorneqassanersut ilaatinneqarlutik 
(neqerooruteqartitsisup neqerooruteqartitsinermini suliakkiinerminilu neqerooruteqartunik 
toqqaanissap kinaassusersiunngitsumik immikkoortitsiviunngitsumillu, aammalu 
neqerooruteqartut akornanni assigiinngisitsiviunngitsumik pinissaa isumagissavaa).

Neqerooruteqartitsisup assersuutigalugu pissutsit, inuiaqatigiinni teknikkikkut 
aningaasaqarnikkullu ineriartortitsinermut iluaqutaasut ilanngussinnaavai, assersuutigalugu 
unammilleqatigiinneq aqqutigalugu sanaartugassalerinermi sanasoqarnermilu suliffeqarfiit 
iluanni piginnaanernik ineriartortitsinissaq aammalu sanaartornermi sulisunik 
ilinniartitsinissaq siunertaralugu, sanaartugassalerisunik suliaqartinneqartussanik atuinissamut 
ilinniartunillu atorfinitsitsinissamut piumasaqaatinik allattuinikkut. Piumasaqaatini 
immikkoortut allat tassaasinnaapput, neqerooruteqartut inuiaqatinnut inooqatigiinnermullu 
akisussaaffeqarnissaannut piumasaqaatit nassuiarneqarsimasut, tak. Corporate Social 
Responsibility-mi (CSR) tunngaviusut. Sanaartugassalerisut suliffeqarfianni assersuutigalugu 
ilinniartunut inissaqartitsisoqarsinnaavoq, aammalu inuusuttunut atugarliortunut suliffimmi 
misiliititsisoqartarsinnaalluni, sullivimmi avatangiisit isumannaallisaanerlu pillugit 
tulleriiaartumik sulisoqarsinnaavoq, piginnaanngorsaasoqarsinnaavoq 
ilinniartitseqqittoqarsinnaallunilu il.il.


Aalajangersakkami ilaatigut neqerooruteqartitsisup ajornartinnagu naleqqutsillugulu 
inuiaqatigiinni isiginneriaatsinik ilaatitsinissaata qulakkeerneqarnissaa siunertarineqarpoq, 
tassungalu ilaavoq neqerooruteqartitsisup piumasaqaatinut immikkoortunik allattuinermini, 
tamatumalu kingorna neqeroorutinik nalilersuinermini unammilleqatigiinnermut 
piumasaqaatinik (tak. § 7, imm. 2) aamma naligiissitsinissamut tunngaviusunik (tak. § 7, 
imm. 3) eqqarsaatigisaqarnissaa. Tassalu neqerooruteqartarnermut inatsimmi allassimavoq, 
piumasaqaatinut immikkoortut neqeroorutini assigiinngissutsinik naliliinissamut 
naleqquttuussasut, neqerooruteqartut assigiinngissuteqarnerat pineqarani. Aalajangersagaq 
malillugu maleruagassiarineqartuni piumasarineqarsinnaavoq, neqerooruteqartup qanoq 
iliorluni neqeroorutiminik pitsaanerpaamik pitsanngorsaanissaanik ilisimannilersitsiviusumik 
neqerooruteqartitsisup piumasaqaatinut immikkoortut oqaasertalissagai.


Suliniutit, inuiaqatigiinni aningaasaqarneq eqqarsaatigalugu piumasaqaatinut 
immikkoortumik ataatsimik amerlanerusunilluunniit pilersitsiviusinnaasut pissutaallutik 
suliassaannaq eqqarsaatigalugu akisunerulersitsisinnaapput. Tassa imaappoq sanaartugassap 
inuiaqatigiit aningaasaqarneranni akia suliassap niuernermi akianut naapertuunnani, kisiannili 
inuiaqatigiinni pissarsiassat arlallit, suliassap suliarineqarnerani ajornarunnaarsinneqartussat 
ilaatinneqarlutik. Aalajangersagaq naapertorlugu maleruagassiarineqartuni 
neqerooruteqartitsisup inuiaqatigiit aningaasaqarnerat tunngavigalugu suliniutit, 
sanaartugassamut naleqquttumik tunngavilersuinissamut amigaateqarfiusut naliliiffigissagai 
piumasarineqarsinnaavoq. Naliliinermi suliniut aalajangersimasoq inuiaqatigiit 
aningaasaqarnerat eqqarsaatigalugu imminut akilersinnaanngitsoq paasineqarpat, tamanna 
suliniutip taamaatittariaqarneranik kinguneqarsinnaavoq. Taamaattumik suliniutip 
aalajangersimasup inuiaqatigiit aningaasaqarnerat eqqarsaatigalugu imminut 
akilersinnaaneranut uppernarsaasiinissamut piumasaqaateqarneq pingaartumik 
oqartussaasunut aningaasaliisussanut soqutiginaateqartussaavoq.

Oqaaseq inuiaqatigiit aningaasaqarnerat tunngavigalugu naliliineq suliniummi iluaqutissanik 
akornutissanillu tulleriiaartumik naliliinernut tamanut tunngasuuvoq. Aalajangersagaq 
malillugu maleruagassiarineqartuni inuiaqatigiit aningaasaqarnerat tunngavigalugu 
naliliinermi suleriaaseq suliarluunniit aalajangersimasoq assigiiaagaasoq 
tunngavigineqassasoq pillugu piumasaqaateqarfiusumik oqaasertaliisoqarsinnaavoq.


§ 2-mut


Neqerooruteqartarnermut inatsimmi allannguutissatut siunnersuutigineqartup Inatsisartuni 
akuerineqarnermini piaarnerpaamik atuutsinneqalernissaa siunertaralugu inatsisissatut 
siunnersuutip piffissaq atuutilerfissaa toqqarneqarpoq.

